ЌОНУНИ ЉУМЊУРИИ ТОЉИКИСТОН

Дар бораи разведкаи њарбии Ќуввањои Мусаллањи Љумњурии Тољикистон
Ќонуни мазкур статус, асосњои њуќуќии ташкилї ва фаъолияти маќомоти разведкаи њарбии Ќуввањои Мусаллањи Љумњурии Тољикистон ва тартиби назоратро ба фаъолияти он муайян менамояд.

БОБИ  I.

МУЌАРРАРОТИ УМУМЇ

Моддаи 1. Разведкаи њарбии Ќуввањои Мусаллањи Љумњурии Тољикистон

Разведкаи њарбии Ќуввањои Мусаллањи Љумњурии Тољикистон (минбаъд - разведкаи њарбї) ќисми таркибии таъмини амнияти миллии Љумњурии Тољикистон буда, бояд амнияти шахс, љамъият ва давлатро аз хатари беруна бо истифодаи тарзу усулњо ва воситањои муайянкардаи њамин Ќонун муњофизат намояд.

Моддаи 2. Фаъолияти разведкавї

Фаъолияти разведкавї – ин маљмўи чорабинињое мебошад, ки аз љониби маќомоти разведкаи њарбї тавассути инњо амалї гардонда мешавад:

ба даст овардан, тањлилу коркард ва ба роњбарияти сиёсии кишвар ва фармондењии Ќуввањои Мусаллањи Љумњурии Тољикистон расонидани иттилоот дар бораи имкониятњои воќеї ва неругї, амалиёт, наќшањои давлатњои хориљї, ташкилотњо ва шахсон (минбаъд – ахбороти разведкавї), ки ба манфиатњои њаётан муњими Љумњурии Тољикистон дахл доранд;

расонидани кўмак дар татбиќи чорабинињое, ки давлат ба манфиати таъмини амнияти Љумњурии Тољикистон амалї мегардонад.

Моддаи 3. Ќонунгузории Љумњурии Тољикистон оид ба разведкаи њарбї

Ќонунгузории Љумњурии Тољикистон оид ба разведкаи њарбї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрию њуќуќии Љумњурии Тољикистон, њамчунин санадњои байналмилалие, ки Љумњурии Тољикистон онњоро эътироф кардааст, иборат мебошад.

Моддаи 4. Принсипњои фаъолияти разведкавї

Фаъолияти разведкавї дар асоси принсипњои зерин анљом дода мешавад:

таќсими ваколатњои маќомоти давлатї, ки ба њайати ќуввањои таъмини амнияти давлат дохил мешаванд;

ќонуният;

эњтироми њуќуќ ва риояи озодињои инсон ва шањрванд;

пинњонкорї;

бо њам пайвастани усул ва воситањои аёнї ва махфї.

Моддаи  5. Маќсади фаъолияти разведкавї

Маќсади фаъолияти разведкавии разведкаи њарбї аз инњо иборат аст:

таъмини Президенти Љумњурии Тољикистон, Маљлиси Олии Љумњурии Тољикистон ва Њукумати Љумњурии Тољикистон бо ахбороти разведкавї, ки ба онњо барои ќабули ќарорњо дар соњањои сиёсї, иќтисодї, мудофиа, илмию техникї ва экологї зарур аст;

таъмини шароитњое, ки барои татбиќи бомуваффаќияти сиёсати Љумњурии Тољикистон дар соњаи амният мусоидат менамоянд;

расонидани кўмак ба инкишофи њарбию иќтисодї, пешрафти илмию техникии мамлакат тавассути аз љониби маќомоти разведкаи њарбї ба даст овардани ахбороти њарбї - иќтисодї ва илмию техникї, аз љумла дар шакли љассум пешнињод намудани он ба маќомоти давлатї, ки Президенти Љумњурии Тољикистон муайян менамояд.

Фаъолияти разведкавї наметавонад барои ноил шудан ба маќсадњои зиддибашарї ва инчунин расидан ба маќсаде, ки дар њамин Ќонун пешбини нашудааст, анљом дода шавад.

Моддаи  6. Ваколати маќомоти разведкаи њарбї

Барои ба даст овардани маќсади фаъолияти разведкавї ба маќомоти разведкаи њарбї ваколатњои зерин дода мешаванд:

дар асоси махфї муќаррар кардани муносибатњои њамкорї бо шахсоне, ки хоњиш изњор намуда ба ин ихтиёрона розигї додаанд;

ба амал баровардани чорањо оиди рамзнависї кардани њайати кадрњо ва ташкили фаъолияти он бо истифодаи мансубияти дигари идоравї ба ин маќсадњо;

ба маќсади пинњонкорї истифода бурдани њуљљатњое, ки шахсияти кормандони њайати кадрњо, мансубияти идоравии  љузъу томњо, ташкилотњо, биноњо ва воситањои наќлиётии маќомоти разведкаи њарбиро размнависї шудаанд;

њамкорї бо маќомоти Љумњурии Тољикистон, ки фаъолияти разведкавї ва зиддиразведкавиро анљом медињанд;

дар рафти анљом додани фаъолияти разведкавї тибќи ќарордод ё розигии шифоњї истифода бурдани биноњои хизматї, амволи муассисањо, ташкилоту идорањо, ќисмњои њарбї, њамчунин биноњои истиќоматї ва ѓайриистиќоматї, воситањои наќлиёт ва дигар амволи шахсони алоњида;

бо вазоратњо, идорањо, корхонањо, муассисањо ва ташкилотњои Љумњурии Тољикистон бастани созишномањое, ки барои анљом додани фаъолияти разведкавї заруранд;

њамкорї бо хадамоти разведкавї ва зиддиразведкавии давлатњои хориљї бо тартиби муќарраркардаи њамин Ќонун;

барпо кардани муассисањои махсуси таълимї оиди баланд бардоштани ихтисоси кадрњо;

ташкил ва истифодаи бањисобгирии оперативї, системаи иттилотї ва бойгонињое, ки њалли вазифањои разведкавї ва ташкилиро таъмин менамоянд, чопи нашрияњои махсус;

таъмини амнияти худї;

барпо кардани сохторњои ташкилї (љузъу томњо), ки барои амал кардани маќомоти разведкаи њарбї заруранд.

Моддаи 7. Маблаѓгузорї ва таъминоти моддию техникии маќомоти   разведкаи   њарбї

Маблаѓгузорї ва таъминоти моддию техникии маќомоти разведкаи њарбї аз њисоби буљети давлатї, ки барои мудофиа људо карда мешавад, сурат мегирад.

Маќомоти разведкаи њарбї метавонанд фонди манзили хизматї, ки бо тартиби муќарраркардаи Њукумати Љумњурии Тољикистон ташкил карда мешавад, дошта бошанд.

Моддаи 8. Њифзи  маълумот оид ба маќомоти разведкаи њарбї

Шањрвандони Љумњурии Тољикистон, ки барои хизмат ба маќомоти разведкаи њарбї дохил мешаванд, инчунин шахсоне, ки ба маълумоти оиди маќомоти разведкаи њарбї роњ дода мешаванд, аз тартиби ба расмиятдарории иљозат ба маълумотњое, ки сирри давлатиро ташкил медињанд, мегузаранд, агар ќонун тартиби дигарро пешбинї накарда бошад. 

Њуљљатњои маќомоти разведкаи њарбї, ки дар бораи њайати кадрњои онњо, шахсоне, ки ба маќомоти разведкаи њарбї пинњонї кўмак мерасонанд (расондаанд), инчунин дар бораи усул ва воситањое, ки ин маќомот истифода мебарад, маълумот доранд, танњо дар бойгонињои разведкаи њарбї мањфуз дошта мешаванд.

Њуљљатњои бойгонињои разведкаи њарбии ќимати таърихї ва илмї дошта, ки мутобиќи ќонунгузории Љумњурии Тољикистон ошкор карда мешаванд, барои мањфуздории доимї ба хадамоти давлатии бойгонї супорида мешаванд.

Моддаи 9. Робитаи маќомоти разведкаи њарбї бо ањли љомеаи Љумњурии Тољикистон

Барои огоњии ањли љомеа оид ба фаъолияти худ маќомоти разведкаи њарбї, кормандони он тавассути хадамоти дахлдоре, ки дар сохтори Вазорати мудофиаи Љумњурии Тољикистон ба њамин маќсад таъсис дода мешавад, бо созмонњои љамъиятї, воситањои ахбори умум ва шањрвандони Љумњурии Тољикистон робита менамоянд.

Маводе, ки оид ба фаъолияти маќомоти разведкаи њарбии Љумњурии Тољикистон ба воситањои ахбори умум пешнињод мегардад, бояд дорои маълумоти марбут ба сирри давлатї набошад.

Иттилооти ба зиндагии шахсї, шаъну шараф ва шахсияти шањрвандон дахл дошта, ки дар љараёни фаъолият ба маќомоти разведкаи њарбї маълум шудааст, ба истиснои њолатњои пешбининамудаи ќонун, бояд ифшо карда нашавад.

Нашр кардани мавод оид ба разведкаи њарбї аз тарафи воситањои ахбори умум, ки сирри давлатро ташкил мекунанд, боиси масъулияти пешбининамудаи ќонунгузории љорї мегардад.

БОБИ II.

ТАШКИЛИ ФАЪОЛИЯТИ МАЌОМОТИ РАЗВЕДКАИ ЊАРБЇ

Моддаи 10. Таъсиси маќомоти разведкаи њарбї

Фаъолияти разведкавї њам аз љониби маќомоти мустаќили разведкаи њарбї, њам маќомоти разведкаи њарбие, ки ба сохтори дигар вазорату идорањо дохил мешавад, ба амал бароварда мешавад.

Таъсис, аз нав ташкилдињї ва барњам додани маќомоти мустаќили разведкаи њарбї ва маќомоти разведкаи њарбї дар њайати вазорату идорањоро бо пешнињоди Вазири мудофиаи Љумњурии Тољикистон ва роњбари вазорату идорањои дахлдор, Президенти Љумњурии Тољикистон ќабул мекунад.

Низомномаро дар бораи маќомоти мустаќили разведкаи њарбї, инчунин дар бораи вазорату идорањое, ки ба њайати он маќомоти разведкаи њарбї дохил мешавад, Президенти Љумњурии Тољикистон тасдиќ мекунад.

Моддаи 11. Соњаи фаъолияти маќомоти разведкаи њарбї

Разведкаи њарбї дар доираи салоњияти худ фаъолияти разведкавиро дар соњањои њарбї, њарбї-сиёсї, њарбї-техникї, њарбї-иќтисодї ва экологї амалї мегардонад.

Моддаи 12. Роњбарї ба маќомоти разведкаи њарбї

Ба маќомоти разведкаи њарбї Президенти Љумњурии Тољикистон роњбарии умумї мекунад.

Президенти Љумњурии Тољикистон:

вазифањои стратегии фаъолияти разведкавиро муайян менамояд;

фаъолияти маќомоти разведкаи њарбиро назорат ва мутобиќ мекунад;

оид ба масъалањои вобаста ба разведкаи њарбї, аз љумла оид ба масъалањои мувофиќи маќсад будани бастани шартномањои дорои хусусияти байниидоравии байни маќомоти разведкаи њарбии давлат ва хадамоти разведкавї ва зиддиразведкавии давлатњои њориљї ќарорњо ќабул менамояд;

роњбари разведкаи њарбиро бо пешнињоди Вазири мудофиаи Љумњурии Тољикистон таъин ва озод мекунад.

Моддаи 13. Усул ва воситањои фаъолияти разведкавї

Дар раванди фаъолияти разведкавї маќомоти разведкаи њарбї усул ва воситањои аёнї ва махфиро истифода бурда метавонад, ки хусусияти хоси онњоро шароити фаъолияти мазкур муайян менамояд.

Усул ва воситањои фаъолияти разведкавї набояд ба њаёт ва саломатии одамон ва муњити зист зарар расонанд.

Маќомоти разведкаи њарбї барои расидан ба маќсадњои фаъолияти разведкавї њуќуќ доранд системањои иттилоотї, сабти видео-аудио, суратгирї, аз каналњои техникии алоќа гирифтани ахборот, инчунин дигар усул ва воситањоеро, ки ба талаботи ќисми дуюми њамин модда љавобгў мебошанд, истифода барад.

Тартиби истифода бурдани усул ва воситањои махфии фаъолияти разведкавиро ќонунњои Љумњурии Тољикистон ва санадњои меъёрию њуќуќии маќомоти разведкаи њарбї муайян мекунанд.

Мазмуни санадњои меъёрию њуќуќї оид ба масъалањои истифодаи усул ва воситањои фаъолияти разведкавї сирри давлатиро ташкил медињад.

Моддаи 14. Пешнињод кардани иттилооти разведкавї

Иттилооти разведкавї ба Президенти Љумњурии Тољикистон, инчунин ба маќомоти давлатии муайянкардаи ў пешнињод карда мешавад.

Роњбарони маќомоти разведкаи њарбї дар назди Президенти Љумњурии Тољикистон барои њаќќонї, объективона будани ахбороти разведкавї ва сари ваќт пешнињод шудани он масъулияти шахсї доранд.

Роњбарон ва дигар шахсони мансабдори маќомоте, ки маълумоти разведкавии номбурдаро гирифтаанд, барои фош кардани маълумотњои дар он мављудбуда, ки сирри давлатиро ташкил медињанд ё манбаъњои ин ахборотро ошкор менамоянд, бо тартиби муќарраркардаи ќонун ба љавобгарї кашида мешаванд.

Моддаи 15. Њамкории маќомоти разведкаи њарбї бо хадамоти махсуси Љумњурии Тољикистон, инчунин бо хадамоти разведкаи дигар давлатњо

Њамкории ќуввањо ва воситањои разведкаи њарбї ва дигар хадамоти махсуси Љумњурии Тољикистон ба санадњои меъёрии дохилиидоравї асос ёфта, тибќи созишномањои дуљонибаи байни вазорату идорањои дахлдори Љумњурии Тољикистон басташуда  муайян мегардад.

Њамкории маќомоти разведкаи њарбї бо хадамоти разведкаи дигар давлатњо тибќи созишномањои байналмилалии Љумњурии Тољикистон муайян карда мешавад.

Моддаи 16. Муносибатњои байнињамдигарии маќомоти разведкаи њарбї бо вазоратњо, идорањо, корхонањо, муассисањо ва ташкилотњои Љумњурии Тољикистон 

Вазорату идорањои Љумњурии Тољикистон, агар фаъолияти разведкавї ба таѓйири самтњои асосии фаъолияти онњо алоќаманд набошад, ба маќомоти разведкаи њарбї кўмак менамоянд.

Тартиби њамкорї бо вазорату идорањо, корхонаю муассиса ва ташкилотњои Љумњурии Тољикистон вобаста ба масъалањои мусоидат љињати анљом додани фаъолиятњои разведкавї бо ин маќомот дар асоси санадњои меъерии байниидоравї сурат мегирад ва дар созишномањои дуљониба, ки байни роњбарияти Вазорати мудофиаи Љумњурии Тољикистон ва вазорату идорањои дахлдор баста мешавад, муайян мегардад.

БОБИ III
ВАЗЪИ ЊУЌУЌЇ ВА ЊИФЗИ ИЉТИМОИИ КОРМАНДОНИ МАЌОМОТИ РАЗВЕДКАИ ЊАРБЇ  ВА ШАХСОНЕ, КИ БА ИН   МАЌОМОТ КЎМАК МЕРАСОНАНД (РАСОНДААНД)

Моддаи 17. Кормандони маќомоти разведкаи њарбї

Ба кормандони маќомоти разведкаи њарбї хизматчиёни њарбї, хизматчиёни њайати кадрњо ва инчунин хизматчиёни њарбї, хизматчиёну коргарони ба њайати кадрњо дохилнашаванда, ки ихтиёрї мутобиќан ба хизмати њаќиќии њарбї ё ба кор ба ин маќомот даромаданд, дохил мешаванд.

Шањрванди Љумњурии Тољикистон, ки аз рўи сифатњои маънавию рўњї ва корї, синну сол, маълумот ва вазъи саломатї барои иљрои вазифањои ба зиммааш гузошташуда ќобил аст, корманди маќомоти разведкаи њарбї буда метавонад.

Адои хизмати њарбї дар маќомоти разведкаи њарбї аз рўи даъват ва ихтиёри сурат мегирад.

Ба хизматчиёну коргарони маќомоти разведкаи њарбї њуќуќу ўњдадорињо ва имтиёзњои пешбиникардаи Кодекси мењнати Љумњурии Тољикистон пањн мегарданд.

Хизматчиёни њайати кадрњо ва хизматчиёни њарбии маќомоти разведкаи њарбї, хизматчиёне, ки ба њайати кадрњо дохил намешаванд ва коргарони маќомоти разведкаи њарбї узви њизбњои сиёсї, иттињодяњои љамъиятї, ки маќсадњои сиёсї доранд, буда наметавонанд.

Моддаи 18. Њайати кадрњои маќомоти разведкаи њарбї

Ба њайати кадрњои маќомоти разведкаи њарбї хизматчиёни њарбии ба вазифањои дахлдор таъиншуда ва хизматчиёни маќомоти разведкаи њарбї, ки ўњдадорињои вазифагии онњо бевосита ба амалї гардондани фаъолияти разведкавї алоќаманд аст, дохил мешаванд.

Маълумотњо дар бораи мансубияти шахсони мушаххас ба њайати кадрњои маќомоти разведкаи њарбї, аз љумла кормандони аз ин маќомот озодшуда, сирри давлатї мебошанд.

Кормандони њайати кадрњо барои иљрои вазифањояшон метавонанд мутобиќи талаботи њамин Ќонун бидуни кушодани рамзи мансубияташон ба маќомоти разведкаи њарбї дар вазоратњо, идорањо, муассисањо, корхонањо ва ташкилотњои Љумњурии Тољикистон вазифањоро ишѓол намоянд.

Ба кормандони њайати кадрњои маќомоти разведкаи њарбї иштироки махфї дар кори маќомоти њокимияти иљроия, ќонунгузорї (намояндагї) ё судї, инчунин иттињодияњои љамъиятї ва ташкилотњои динї бо маќсади расонидани таъсир ба хусусияти фаъолияти онњо манъ карда мешавад.

Кормандони њайати кадрњои маќомоти разведкаи њарбї њуќуќ надоранд, агар ба ин зарурати хизматї набошад, бо фаъолияти дигари музднок машѓул шаванд, ба истиснои фаъолияти илмї, муаллимї ва эљодї, ки бо розигии роњбари маќомоти дахлдори разведкаи њарбї сурат мегирад.

Моддаи 19. Шахсоне, ки ба маќомоти разведкаи њарбї махфї кўмак мерасонанд (расондаанд)

Барои ноил шудан ба маќсадњои фаъолияти разведкавї маќомоти разведкаи њарбї дар асоси беподош ё подошнок бо шахсони синнашон болиѓ, ќобили амал, ки барои расондани кўмаки махфї ба маќомоти разведкаи њарбї ихтиёрї розигї додаанд, муносибатњои њамкорї муќаррар карда метавонанд. Тартиби муносибатњои њамдигариро бо чунин шахсон санадњои меъёрии ин маќомот, ки мутобиќи ќонунгузории Љумњурии Тољикистон ќабул шудаанд, муайян менамоянд.

Маълумотњо дар бораи шахсоне, ки ба маќомоти разведкаи њарбї махфї кўмак мерасонанд (расондаанд), сирри давлатиро ташкил медињанд ва бинобар ба охир расидани мўњлати љоизи зиёдтарини махфї доштани маълумотњое, ки сири давлатиро ташкил медињанд, набояд ошкор карда шаванд. Ба ин маълумотњо танњо ба кормандони барои он ваколатдори маќоми дахлдори разведкаи њарбї њуќуќи иљозат дода мешавад.

Барои таъмини амнияти шахсоне, ки ба маќомоти разведкаи њарбї кўмаки махфї мерасонанд (расондаанд) ва аъзои оилањои онњо метавонад чорабинињои муњофизатие гузаронда шаванд, ки њуќуќ ва манфиатњои ќонунии шахсони дигарро вайрон накунанд.

Моддаи 20. Вазъи њуќуќии кормандони маќомоти разведкаи њарбї

Кормандони маќомоти разведкаи њарбї вазифањояшонро иљро менамоянд ва дорои њуќуќњое мебошанд, ки дар ќонун барои шањрвандони Љумњурии Тољикистон пешбинї шудаанд, ба истиснои мањдудиятњое, ки ќонунгузории Љумњурии Тољикистон муќаррар кардааст.

Њангоми ба хизмати њарбии маќомоти разведкаи њарбї дохил шудани мутахассисони ихтисоси баланд дошта, ки ба онњо маќомоти разведкаи њарбї мўњтољанд, њамчунин хизматчиёни њарбии ин маќомот, ки то мавриди дар амал љори намудани Ќонуни мазкур ба маќомоти разведкаи њарбї ба хизмати њарбї дохил шудаанд, собиќаи мењнатии онњо ба мўњлати хизмати њарбие, ки барои таъин намудани нафаќа ва иловапулии собиќаи хизматї лозим аст, ба андозаи ду соли собиќаи умумии мењнатї ба як соли хизмати њарбї њисоб карда мешавад.

Ба хизматчиёни њарбї ва хизматчиёни ѓайринизомии маќомоти разведкаи њарбї маоши вазифавї (ставкаи тарифї) барои хизмат (кор) дар маќомоти разведкаи њарбї ба андозаи 25 фоиз баландтар муайян карда мешавад.

Хизматчиёни њарбї, хизматчиён ва коргарони маќомоти разведкаи њарбї дар њимояи давлат мебошанд. Њељ кас, ба ѓайр аз маќомот ва шахсони мансабдоре, ки барои он ќонун ваколатдор кардааст, њуќуќ надорад, ки ба фаъолияти хизматии онњо дахолат намояд.

Муњофизати њаёт ва саломатї, шараф ва шаъну эътибор, инчунин амволи кормандони маќомоти разведкаи њарбї ва оилањои онњо аз сўиќасдњо ва тањдид бинобар амалї кардани фаъолияти разведкавї аз љониби маќомоти разведкаи њарбї бо тартиби муќаррарнамудаи ќонунњои Љумњурии Тољикистон таъмин карда мешавад.

Нисбат ба кормандони маќомоти разведкаи њарбї муќаррароти дахлдори санадњои ќонунгузорї оид ба адои хизмат дар Ќуввањои Мусаллањи Љумњурии Тољикистон, бо дарназардошти истиснои муќаррарнамудаи ќонунгузории Љумњурии Тољикистон вобаста ба хусусиятњои аз љониби онњо иљро намудани вазифа (душвории кор, дараљаи тахассусї, махфият, донистани забонои хориљї) татбиќ мегардад.

Моддаи 21. Љавобгарии кормандони маќомоти разведкаи њарбї барои њуќуќвайронкунї

Кормандони маќомоти разведкаи њарбї барои содир намудани њуќуќвайронкунї мутобиќи ќонунгузории Љумњурии Тољикистон бар дўш масъулият доранд.

Мансубият ба маќомоти разведкаи њарбї ва алоќамандї дар анљом дидани фаъолияти разведкавї корманди маќомоти разведкаи њарбиро барои вайрон кардани ќонунгузории Љумњурии Тољикистон аз масъулият озод намекунад.

 Статуси корманди маќоми разведкаи њарбї ба маќсадњое, ки ба ўњдадорињои вазифагии ў мувофиќ нест, истифода шуда наметавонад.

Моддаи 22. Њифзи иљтимоии кормандони маќомоти разведкаи њарбї ва аъзои оилањои онњо

Њифзи иљтимоии кормандони маќомоти разведкаи њарбї ва аъзои оилаи онњоро ќонунгузории Љумњурии Тољикистон кафолат медињад.

Њамаи кормандони њайати кадрњои ин маќомот аз њисоби маблаѓи буљети давлатї ба андозаи маоши понздањсолаи онњо суѓуртаи њатмии шахсии давлатї карда мешавад.

Зараре, ки ба саломатии корманди њайати кадрњои маќомоти разведкаи њарбї ё узви оилаи ў бинобар амалї гардонидани фаъолияти разведкавї расонда шудааст, дар њаљми пурра аз њисоби маблаѓи буљети давлатї љуброн мегардад. Аз њамин маблаѓ ба шахсони мазкур дар њаљми аз яксола то њафтсолаи маоше, ки дар рўзи њисоб кардани кўмакпулї муќаррар шудааст, вобаста ба дараљаи гумкунии ќобилияти мењнатї кўмакпулии якваќта дода мешавад.

Дар сурати њалок шудани корманди њайати кадрњои разведкаи њарбї ё аъзои оилаи ў бинобар амалї гардондани фаъолияти разведкавї давлат харољоти тайёриро барои овардан ва ба љои дафн овардани љасадро, ки дар васиятнома пешакї гуфта шудааст ё хешони наздик нишон додаанд (дар мавриди набудани онњо – роњбарияти маќоми разведкаи њарбї), инчунин харољоти дафни љасади корманди маќоми разведкаи њарбиро пардохт мекунад. Ба оилаи шахси њалокгардида дар њаљми маоши понздањсолаи ў, ки дар рўзи њисоб кардани кўмакпулї муќаррар шудааст, кўмакпулии якваќта дода мешавад. Ѓайр аз ин оилаи шахси фавтида њангоми њалли масъалањои таъминоти иљтимоию маиши бо тартиби муќарраркардаи ќонунњои Љумњурии Тољикистон аз имтиёзњо истифода мебарад.

Давлат ўњдадор аст барои њатман озод кардани њайати кадрњои маќоми разведкаи њарбї ва аъзои оилаи ў, ки бинобар амалї гардондани фаъолияти разведкавї дар хориљи Љумњурии Тољикистон дастгир, њабс ё мањкум шудаанд, њарљониба мусоидат намояд.

Дар сурати пурра ё ќисман коршоямии касбиро гум кардани корманди њайати кадрњои маќомоти разведкаи њарбї, дар натиљаи фош шудани ў ё бо дигар сабабњои ба вай новобаста маќоми разведкаи њарбии давлат ўњдадор аст ин кормандро бо кор таъмин намояд ё барои аз нав касб омўхтани ў, аз љумла љуброни харољоти ба ин вобаста, шароит фароњам оварад.

Зарари амволие, ки ба корманди њайати кадрњои маќомоти разведкаи њарбї ва аъзои оилаи ў бинобар амалї гардондани фаъолияти разведкавї расонда шудааст, аз тарафи давлат аз њисоби маблаѓи буљети давлатї мутобиќи ќонунгузории граждании Љумњурии Тољикистон љуброн карда мешавад.

Дар сурати ба иљрои супоришњои якдафъаинаи разведкавї љалб намудани кормандони маќомоти разведкаи њарбї, ки ба њайати кадрњо дохил намешаванд ва ба њамин муносибат рўй додани оќибатњое, ки дар ќисми сеюм - њафтўми њамин модда номбар шудаанд, ба ин кормандон њуќуќ ва имтиёзњои барои кормандони њайати кадрњои маќомоти разведкаи њарбии Љумњурии Тољикистон пањн мегардад.

Моддаи 23. Њифзи иљтимоии шахсоне, ки ба маќоми разведкаи њарбї кўмаки махфї мерасонанд (расондаанд)

Шахсе, ки ба маќомоти разведкаи њарбї кўмаки махфї мерасонад (расондааст) ва шањрванди Љумњурии Тољикистон намебошад, мумкин аст бо дархости ў бо тартиби муќаррарнамудаи ќонунњои Љумњурии Тољикистон ба шањрвандии Љумњурии Тољикистон ќабул карда шавад.

Давраи њамкории шахси ба шањрвандии Љумњурии Тољикистон ќабулшуда бо маќоми разведкаи њарбї ба собиќаи мањнатии ў дохил карда мешавад. Њифзи иљтимоии чунин шахс мутобиќи ќисмњои сеюм-њафтуми моддаи 22 њамин Ќонун сурат мегирад.

БОБИ  IV

НАЗОРАТ БА ФАЪОЛИЯТИ МАЌОМОТИ РАЗВЕДКАИ ЊАРБЇ

Моддаи 24. Назорат ба  фаъолияти маќомоти разведкаи њарбї

Назорати умумиро ба фаъолияти маќомоти разведкаи њарбї Президенти Љумњурии Тољикистон тавассути Вазири мудофиаи Љумњурии Тољикистон ба амал мебарорад.

Моддаи 25. Назорати прокурорї

Назоратро аз рўи иљро намудани ќонунњои Љумњурии Тољикистонро аз тарафи маќомоти разведкаи њарбї Прокурори Генералии Љумњурии Тољикистон ва прокурорњои ба он ваколатдор ба амал мебароранд.

Маълумотњо дар бораи шахсоне, ки ба маќомоти разведкаи њарбї кўмаки махфї мерасонанд (расондаанд), инчунин дар бораи ташкил, усул ва воситањои амалї гардондани фаъолияти маќомоти разведкаи њарбї ба соњаи назорати прокурорї дохил намешаванд.

Моддаи 26. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон 

